PAGE  
4

КОМИ РЕСПУБЛИКАЛÖН ОЛАНПАС

"2004 – 2010 вояс вылö "Том семьялы оланiн" торъя мога республиканскöй уджтас йылысь" Коми Республикаса Оланпасö вежсьöмъяс пыртöм йылысь

Примитöма Коми Республикаса

Государственнöй Сöветöн                                             2006 вося сентябр 21 лунö

1 статья. Пыртны "2004 – 2010 вояс вылö "Том семьялы оланiн" торъя мога республиканскöй уджтас йылысь" Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2004, 3 №, 3037 ст.; 11 №, 3539 ст.; 2005, 12 №, 4121 ст.) татшöм вежсьöмъяс:

индöм Оланпасöн урчитöм (содтöдын) 2004 – 2010 вояс вылö "Том семьялы оланiн" торъя мога республиканскöй уджтасын (водзö – Уджтас):

1) Уджтас паспортын:

 "Уджтас закажитысь" стрöкаын "Коми Республикаса том йöзлöн могъяс кузя комитет" кывъяс вежны "Коми Республикаса йöзöс велöдан да вылыс тöдöмлун министерство" кывъясöн;

2) "Уджтаслöн медшöр мог да могъяс" II юкöдын квайтöд абзац киритны;

3) "Уджтас збыльмöдан механизмъяс" IV юкöдсö гижны тадзи:

"IV. Уджтас збыльмöдан механизм

Государственнöй отсöг сетсьö том семьяяслы, кодъяслöн эм челядь либö челядьыс абу, кöнi ни верöсыслы, ни гöтырыслы эз на тыр 30 арöс, либö öтка батьлы либö öтка мамлы, абу кö тырöма налы 30 арöс, öти либö унджык челядьöн (водзö – том семьяяс).

Уджтасын участвуйтны вермасны том семьяяс, кодъяс индöм ногöн лыддьыссьöны олан условиеяс бурмöдöмын нуждайтчысьясöн да кодъяслöн эм чöжöс, мый тырмö босьтны ипотечнöй оланiн кредит (заём), да лöсялöны татшöм условиеяслы:

 гозъя костын гöтрасьöмсö гижöдöма гражданалысь оланног йылысь актъяс гижан органъясын (том семьяяслы, кöнi ни гöтырыслы, ни верöсыслы абу на 30 арöс);

том семья олö пыр Коми Республика мутасын. Коми Республика мутасын пыр олöмсö пасйöма урчитöм пöрадок серти олан места гижöм йылысь лöсялана документъясын;

том семьялöн эм асшöр чöжöс источник.

Уджтаслысь шöр могъяс збыльмöдöм вылö олан условие бурмöдны нуждайтчысьясöн лоöны том семьяяс, кодъясöс сувтöдöма 2005 вося март 1 лунöдз учёт вылö, кыдзи олан условие бурмöдны нуждайтчысьясöс,  а сiдзжö мукöд том семья, кодъясöс Россия Федерацияса законодательство серти шуöма олан условие бурмöдны нуждайтчысьясöн.

Уджтасын участвуйтысьясöн лоöны том семьяö став пырысьыс.

Уджтас збыльмöдöм вылö планируйтчö:

быд во лöсьöдны олан условиеяс бурмöдöмын нуждайтчысь том семьяяслысь списокъяс;

индыны том семья категорияяс, кодъяслы отсалöны босьтны оланiн  государствосянь медводз;

нуöдны том йöз пöвстын удж, медым гöгöрвоöдны найöс Уджтасын участвуйтöм вылö правоöн.

Коми Республикаса республиканскöй бюджетысь сьöм мунö татшöм мероприятиеяс вылö:

1) Коми Республикаса Правительствоöн урчитöм пöрадок серти том семьяяслы, кодъяс нуждайтчöны олан условиеяс бурмöдöмын, оланiн ньöбöм (стрöитöм) вылö, сы лыдын оланiн ньöбöм (стрöитöм) вылö ипотечнöй оланiн кредит либö заём босьтiгöн медводдза взнос мынтöм вылö, субсидияяс сетöм;

2) Коми Республикаса Правительствоöн урчитöм пöрадок серти оланiн ньöбöм (стрöитöм) вылö субсидия дорö  том семьяяслы 1 кага чужигöн (ныв-пи пыдди  босьтiгöн) оланiн ньöбöм (стрöитöм) вылö кредит (заём) юкöн мынтöм вылö наöн вöчöм рöскод юкöн компенсируйтöм вылö либö федеральнöй законодательство серти арталöм  оланiнлöн шöр донысь 5 прöчент мында содтöд субсидия сетöм.";

4) "Уджтас збыльмöдöмысь виччысяна водзöс" VI юкöдын квайтöд абзац гижны тадзи:

"Уджтас збыльмöдöм сетас позянлун сетны  государственнöй отсöг олан условиеяс бурмöдöмын нуждайтчысь 650 том семьялы  40 сюрс гöгöр кв. метр оланiн срöитöмын (ньöбöмын).";

5) "Коми Республикаса республиканскöй бюджет средствояс тшöт весьтö сьöмöн могмöдан Уджтас мероприятиеяс лыддьöг" VIII юкöдын:

а) 6 позицияса "Мероприятие ним" графа гижны тадзи:

"Субсидия сетсьö:

1) олан условиеяс бурмöдöмын нуждайтчысь том семьяяслы оланiн ньöбöм (стрöитöм) вылö, сы лыдын оланiн ньöбöм (стрöитöм) вылö ипотечнöй оланiн кредит либö заём босьтiгöн медводдза взнос мынтöм вылö;

2) том семьяяслы 1 кага чужигöн (ныв-пи пыдди босьтiгöн) оланiн ньöбöм (стрöитöм) вылö кредит (заём) юкöн мынтöм вылö либö  наöн вöчöм рöскод юкöн компенсируйтöм вылö федеральнöй законодательство серти арталöм  оланiнлöн шöр донысь 5 прöчент мында сетöм субсидия дорö содтöд";

б) 7 да 8 позицияяс киритны;

в) 9 позицияса "Мероприятие ним" графаын "Россия Федерацияса Правительстволöн 2002 во август 28 лунся 638 №-а Шуöм" кывъяс вежны "Россия Федерацияса Правительстволöн 2005 во декабр 31 лунся 865 №-а шуöм" кывъясöн.

2 статья. Тайö Оланпасыс вынсялö 2007 вося январ 1 лунсянь.
Коми Республикаса Юралысь                                                           В.А. Торлопов

Сыктывкар

2006 вося октябр 6 лун

85-РЗ №

Комиöдiс   Афанасьева Е.

3 933 пас


